
Et ass awer da ganz kloer, dass mer net kénnen
de Pacs op deeselwechten Niveau wéi de Ma-
riage setzen, well de Pacs ass keng Annerung
vum Etat civil. Ech mengen, dass mer déi Dis-
kussioun solle féieren, fir effektiv de Mariage
méi en considération ze huelen. Well ech soen
lech, mat déi meeschte Wuertmeldungen, déi
ech kréien iwwert den Internetsite, si Leit, déi
an deem dote Fall sinn: Wou e Mariage hunn
téschent engem Létzebuerger oder Létzebuer-
gerin an engem Ausldnner a wou d’Situatiou-
nen total verschidde sinn a wou et ganz
schwiereg ass, dann eng allgemeng Regel ze
huelen, fir ze soen, dat doten ass se oder dat
doten ass se net.

An dofir wéilt ech och déi gréng Fraktioun bie-
den, net onbedéngt op hir Motioun hei ze ha-
len, fir haut schonn eng Décisioun virewech ze
huelen, déi awer vldicht och am Wuertlaut net
nuancéiert genuch ass, iwwert de Mariage, ier
dass mer déi Diskussioun, deen Débat de
consultation féieren.

Ech si ganz determinéiert, fir erém de Mariage,
weéi och eng Konventioun, wou iwwregens den
Har Meisch mech och am Maerz d’lescht Joer
interpelléiert hat an enger Fro, wou ech gesot
hunn, ma mir diskutéieren déi Fro, a wou eng
international Konventioun, déi mer signéiert
hunn, awer net ratifizéiert hunn, seet, mir miss-
ten dem Mariage méi Rechter araumen. Ech si
bereet, dat ze diskutéieren.

Ech war just frou, mir géifen déi ganz Debatt
uerdentlech virbereeden. Mir géife se an
engem ganze Siess féieren an dann och kucken,
do uerdentlech Léisungen ze fannen. Well ech
awer mengen, wa mer all d’Kdpp zesumme-
strecken a mir kucke wierklech d'Realitéit, wéi
se funktionéiert, an ech kennen d’Realitéit, well
ech elo zénter dréi Joer e puer Dausend Dos-
sieren all selwer énnerschriwwen hunn. Wa mer
d’Realitéit nuancéiert kucken a kucken, fir déi
Leit, déi wélle Létzebuerger ginn, déi sech zu
désem Land bekennen -, bekennen”, ech daerf
jo ,allégeance” net méi gebrauchen -, méd déi
sech zu désem Land bekennen, fir déi och Lét-
zebuerger ze maachen, mengen ech, wier dat
gutt.

Dofir war ech frou, wa mer dat kéinten an
enger ganzer Debatt féieren, an net elo eppes
ofsttmmen, wou dann elo eppes awer wahr-
scheinlech ofgelehnt gétt, wou ech eigentlech
bereet sinn, wierklech perséinlech engagéiert
sinn, fir iwwert déi dote Fro vum Mariage frésch
ze diskutéieren.

Ech soen lech Merci.

P M. le Président.- Merci dem Har Minister.
Domadder ware mer um Enn vun der Diskus-
sioun a mir kommen zur Ofstémmung iwwert
de Projet de loi.

Vote sur I'ensemble du projet de loi 6474

D'Ofstémme fankt un. Fir d’Eischt déi per-
séinlech Stémmen. De Vote par procuration.
De Vote ass ofgeschloss.

De Projet de loi ass ugeholl mat 55 Jo-Stém-
men, géint 2 Nee-Stémmen an 1 Enthalung.

Résultat définitif apres redressement: le projet de
loi n°6474 est adopté par 57 voix pour, 2 voix
contre et 1 abstention.

Ont voté oui: Mmes Diane Adehm, Sylvie Andrich-
Duval, Nancy Arendt (par Mme Christine Doer-
ner), MM. Fernand Boden, Lucien Clement, Mme
Christine Doerner, MM. Emile Eicher, Félix Eischen,
Mme Marie-Josée Frank, MM. Léon Gloden (par
M. Fernand Boden), Norbert Haupert (par Mme
Martine Mergen), Ali Kaes, Marc Lies, Mme Mar-
tine Mergen, MM. Paul-Henri Meyers, Laurent
Mosar, Marcel Oberweis, Gilles Roth, Jean-Paul
Schaaf, Mme Tessy Scholtes, MM. Marc Spautz,
Robert Weber, Lucien Weiler, Raymond Weydert,
Serge Wilmes et Michel Wolter;

MM. Marc Angel, Alex Bodry, Fernand Diederich,
Georges Engel, Ben Fayot, Claude Haagen, Jean-
Pierre Klein, Lucien Lux (par Mme Claudia
Dall’Agnol), Mme Lydia Mutsch, MM. Roger Ne-
gri, Ben Scheuer et Mme Vera Spautz;

MM. André Bauler, Xavier Bettel, Mme Anne Bras-
seur, MM. Fernand Etgen, Paul Helminger, Claude
Meisch, Mme Lydie Polfer et M. Carlo Wagner;

MM. Claude Adam, Frangois Bausch, Félix Braz,
Camille Gira, Henri Kox, Mmes Josée Lorsché (par
M. Francois Bausch) et Viviane Loschetter (par M.
Claude Adam);

MM. Jean Colombera, Gast Gibéryen, Jacques-
Yves Henckes et Fernand Kartheiser.

Ont voté non: M. Eugene Berger;

M. Serge Urbany.

S’est abstenue: Mme Claudia Dall’Agnol.
WEIlt ee seng Abstentioun begrénnen?
(Négation)

Dat schéngt net de Fall ze sinn.

Motion 1

Da misste mer nach iwwert déi Motioun, déi
den honorabelen Har Braz eragereecht huet,
ofstémmen. Den Har Braz freet d'Wuert.

® M. Félix Braz (déi gréng).- Jo. Hér Pre-
sident, de Minister proposéiert, dass mer haut
kee Vote maachen an dass mer déi dote Fro am
Kader vun dar méi larger Diskussioun féieren.
Bon, mir sinn domat d’accord. Selbst-
verstandlech soll dat do diskutéiert ginn.

Ech wéll awer nach eng Kéier énnerstraichen,
dass et net anodin ass, firwat dass déi Motioun
grad haut awer op den Désch komm ass. Wa
mer lech richteg verstinn, Har Minister, da sidd
Dir och der Meenung, dass et effektiv an déi
Richtung soll goen, dass een an Zukunft iwwert
de Mariage mat engem Létzebuerger d’Létze-
buerger Nationalitéit méi liicht ka kréien.

Wann dat d’Stoussrichtung ass - an dat ass och,
an déi déi gréng pladéieren -, dann, mengen
ech, kénne mer eis am Laf vun der Diskussioun
och eens ginn an da brauche mer d’Motioun
net ze stémmen. M@ mir sinn allen zwee am
Wuert vun deem, wat mer gesot hunn. An et
ass fir eis e wichtege Punkt, well et dann hei
haut mat désem Gesetzesprojet kee Privileg um
Fong fir d’Comtesse de Lannoy bleift, ma dat
do waert och déi normal Prozedur ginn an Zu-
kunft nees fir all déi Leit, déi sech hei zu Létze-
buerg bestueden. An dat Zeeche wollte mer
awer onbedéngt haut als gréng Fraktioun gesat
unn.

P M. le Président.- Den Har Bettel, wann
ech gelift.

B M. Xavier Bettel (DP).- Har President, ech
wollt just zu der Motioun vun deene Gréngen
och soen, wa se esou presentéiert géif ginn,
kéinte mir se och net stémmen. Well et sinn
eng Rétsch vu Saachen, déi sollten diskutéiert
ginn. Et geet ém d’'Sprooch, et geet ém d'Ori-
gines, mat de Grousselteren. Dat war an der
Belsch...

Et ass e Pak vu Saachen, an dass een elo just
dat vum Mariage eraushélt, géif ech wierklech
net opportun fannen. Ech mengen, dass déi
Propositioun gutt ass, déi den Har Biltgen pro-
poséiert huet, déi den Har Braz och elo geholl
huet, fir dat an der Kommissioun ze disku-
téieren a wat selbstverstandlech eng Richtung
ass, wou ee sollt driwwer diskutéieren.

Méd ech wéll hei kee Blankoscheck ginn, an-
deem mer einfach soen: ,Elo Hochzait, et ass
alles an der Rei”, wa mer selwer awer aus Expe-
rienz wéssen, dass et och verschidden Abusé
gétt. Dat heescht, et muss een de Pro a Kontra
jugéiere kénnen. Dofir sinn ech frou iwwert déi
Propositioun, fir dass et an der Kommissioun
sollt diskutéiert ginn.

B M. le Président.- Gutt! Ech mengen, do-
madder war e groussen Accord, wann net eng
Unanimitéit, fir doriwwer an der zoustanneger
Kommissioun ze schwatzen. Domadder war
d'Diskussioun iwwert dése Punkt ofgeschloss.

Mir kommen dann elo zum Projet de loi 6445
iwwert d'Participatioun vun eiser Regierung bei
der Revisioun vun de Bedeelegunge vun de
Memberstaten um Internationale Wahrungs-
fong. Hei ass d'Riedezdit nom Basismodell fest-
geluecht. An et hu sech bis elo ageschriwwen:
déi Hare Meisch a Kartheiser. D'Wuert huet elo
de Rapporteur vum Projet de loi, den hono-
rabelen Har Michel Wolter. Har Wolter, Dir hutt
d'Wuert.

10. 6445 - Projet de loi

- autorisant le Gouvernement a par-
ticiper a la révision générale des
quotes-parts des pays membres du
Fonds monétaire international ap-
prouvée par la résolution n°66-2 du
conseil des gouverneurs en date du
15 décembre 2010

- approuvant I'amendement des Sta-
tuts du Fonds monétaire internatio-
nal décidé par le conseil des gouver-
neurs aux termes de sa résolution
n°66-2 en date du 15 décembre 2010

Rapport de la Commission des Finances et
du Budget

B M. Michel Wolter (CSV), rapporteur.- Har
President, Dir Dammen an Dir Haren, no
deenen deels passionnanten a passionéiert ge-
fouerten Diskussioune vun de Métte komme
mer elo nees erém an déi batter Realitéit vun
der Weltwirtschaft an hir Konsequenzen och op
eist Land. Well beim virleiende Projet de loi
geet et ém d’Approbatioun vun enger Statuten-
ofinnerung an ém eng Revisioun vun de
Quote-parté vun de Memberlanner beim FMI,
esou wéi se an der Resolutioun 66-2 vum
Conseil des gouverneurs vum 15. Dezember
2010 ugeholl si ginn.

Wann ee sech dem FMI seng Missiounen a Sta-
tuten ukuckt, da kann den FMI an enger gewés-
sener Zait an énner gewéssene Viraussetzungen
a Konditioune senge Memberldnner finanziell
Méttel zur Verfiigung stellen, wa se mat Pro-
blemer an hirer Balance commerciale ze kimp-
fen hunn. Et ass eng Héllef, déi soll verhénne-
ren, dass esou Lanner mussen drastesch Mesu-
ren huelen, déi souwuel den nationale wéi och
den internationale Wuelstand kéinte schie-
degen.

Fir déser Missioun als Wiechter vun der Finanz-
stabilitéit weltwait gerecht ze ginn, brauch den
FMI finanziell Méttelen, mat deenen hie ka
schaffen. Dés Sue ginn dem FMI vu senge
Memberlanner an der Héicht vun hirer Quote-
part zur Verfligung gestallt. Den Niveau vun
der Quote-part hankt vun der ekonomescher
Gewiichtung an engem relativ komplizéierte
Calcul fir jiddwer eenzelt Land of.

Dés Quote-part definéiert och d'Gewiichtung
vun de Stémmrechter vun de Ldnner am
Conseil des gouverneurs vum FMI an determi-
néiert, bis wéi een Niveau ee beim FMI ka fi-
nanziell Ennerstétzung ufroen. Laut de Statute
vum FMI mussen op d'mannst all fénnef Joer
d’Quote-parten iwwerkuckt ginn, fir sécherze-
stellen, dass den FMI nach iwwert déi néideg
finanziell Méttele verfiigt, fir kénnen am Nout-
fall adequat ze intervenéieren.

Bei désem Exercice gétt souwuel de Besoin de
financement vun de Ldnner wéi och d’Finanz-
capacitéit vum FMI gepréift. Ausserdeem soll
bei enger Revisioun och d’Stémmgewiichtung
vun deenen eenzelne Lanner iwwerkuckt ginn.

Har President, Dir Dammen an Dir Haren,
duerch d’Modifikatioun vun de Statuten, wéi se
am Kader vun dédr Resolutioun 66-2 vum
Conseil des gouverneurs vum 15. Dezember
2010 ugeholl gi sinn, ass engersdits d'Verdue-
blung vun de finanzielle Méttele vum FMI déci-
déiert ginn, an anererséits ass festgehale ginn,
dass d'Quote-parté missten iwwerschafft ginn,
fir dass virun allem déi ekonomesch opstrie-
wend Lidnner méi eng grouss Gewiichtung
géife kréien. Fir genee ze sinn, gi méi wéi 6%
vun de Quote-parten zousdtzlech un dés Lén-
ner transféréiert an also vun anere Lénner
ofgezunn.

Wat d'Verdueblung vun de Finanzméttele be-
tréfft, ass dat aus der Angscht eraus geschitt,
dass den FMI an désen Zaite vun internationa-
ler Kris an Iwwerschéldung vun de Lanner net
méi a méme wier, senge Memberen am Nout-
fall adequat kénnen ze héllefen. Dofir ginn
d’Méttelen elo op iwwer 665 Milliarden Euro
opgestockt.

D’Ofénnerung vun de Statuten an déi nei
Opdeelung vun de Quote-parten am FMI huet
fir Létzebuerg zur Konsequenz, dass mir an en
anere Grupp vu Lénner kommen, déi dat-
selwecht Stémmrecht genéisse wéi mir. Mir
sinn elo oder mir kommen elo zesummen an e
Grupp mat énner anerem Holland, der Belsch,
Israel, Bulgarien, Ruméanien an der Ukraine;
woubdi besonnesch fir eis d’Appartenance vun
Holland an der Belsch am selwechte Grupp
wichteg ass.

Wat sinn elo déi finanziell Konsequenze vun dé-
ser Reform fir onst Land? Eng vun deene Kon-
sequenzen huet de Finanzminister Frieden
d’lescht Woch an der Presentatioun vum Bud-
get fir 2013 ernimmt. Aktuell beleeft sech de fi-
nanziellen Undeel vu Létzebuerg un de Res-
sourcé vum FMI op 0,176%. Dat Ganzt énnert
der Form vun DTSen, sougenannten , droits de
tirage spéciaux”. Dés 0,176% stellen d’Equi-
valent vun ongeféier 497 Milliounen Euro duer.
Eis Droit-de-voten, fir déi 0,176%, belafe sech
awer op 0,195%.

Mat der Statutenofannerung vum FMI an dar
domadder verbonnener Verdueblung vun de fi-
nanzielle Ressourcen ergétt sech fir eist Land,
dass eis Quote-part vun 0,176 op 0,277% an
d’Luucht geet; wat e gudde Strapp iwwert der
Gréisst vun eisem Land ass, wann een et reng
quantitativ.  kuckt, an éischter qualitative
Bewaertungskritaren entsprécht, déi eigentlech
iwwert d'Gréisst vum Land erausginn.

An DTSen ausgedréckt, klamme mir vu 418,7
Milliounen op 1.321,8 Milliounen DTS, wat an
Euroen eng Steigerung vu 497 op 1.568
Milliounen Euro bedeit. Ennert dem Stréch also
eng Steigerung vun 903 Milliounen DTS res-
pektiv 1,07 Milliarden Euro.

WEéi gétt dés Operatioun elo finanziell geregelt?
An zwar ass de Virschlag vun der Regierung,
dee mer elo hei solle guttheeschen, dass ee Véi-
rels vun der Augmentatioun vun der Létzebuer-
ger Quote-part, also ronn 268 Milliounen Euro,
iwwert d'Reserve vun der Létzebuerger Zentral-
bank ofgewéckelt ginn. Dés Operatioun gétt
den Objet vun enger spezieller Konventioun té-
schent dem Létzebuerger Stat an der Zentral-
bank an huet keng direkt Inzidenz op eise Stats-
budget.

.....

803,7 Milliounen Euro, musse mir, also de Stat,
baisteieren. Dat Ganzt gétt finanzéiert iwwert
d’Emissioun vu sougenannte Bons de trésor,
mat deem den FMI e sougenannten Droit de ti-
rage de trésorerie zougesprach kritt. Wann den
FMI dése Bong zéie géif, da géif dése Montant
zu Laaschte vum Fonds de la dette publique
goen. Vu dass de Bon de trésor eigentlech
d'Contrepartie vun der net libéréierter Partie
vum Kapital ausmécht an ofdeckt, kénnt et
awer am Prinzip net zu esou engem Tirage.

Har President, Dir Dammen an Dir Haren, de
Statsrot hat bei désem Projet de loi keng fun-
damental Observatiounen. Déi héich Kierper-
schaft huet niewent redaktionellen Hiweiser just
proposéiert, d'Reiefolleg vun den Artikelen ém-
zedréien an d'Resolutioun hannert de Gesetzes-
text ze annexéieren, wat mir als Finanzkommis-
sioun dann och esou décidéiert hunn.

Zum Schluss hoffen ech, dass d’Chamber gréng
Luucht gétt fir dése wichtege Projet, well ouni
déi finanziell Méttel an d’Ennerstétzung vum
FMI, déi bis elo an der Bekampfung vun der eu-
ropaescher Scholdekris gefloss sinn an nach
waerte fléisse mussen, wdre mir an Europa
sécherlech nach net op dem Punkt, aus der Kris
erauszekommen, respektiv do, wou mer eis
haut befannen.

Ech soen lech Merci fir Ar Opmierksamkeet a
géif lech bieden, de virleiende Projet de loi ze
stémmen.

Merci!

» M. le Président.- Merci dem Har
Rapporteur. Als éischte Riedner ass den Har
Claude Meisch agedroen.

Discussion générale

®» M. Claude Meisch (DP).- Merci, Har Pre-
sident. Dir Dammen an Dir Haren, der Opfuer-
derung vum Rapporteur kommen ech géren
no. An eis Fraktioun waert dann och dése Pro-
jet de loi hei stémmen. De Rapporteur ass am
Detail drop agaangen.

Et huet een e béssen d’Impressioun, et géif hei
business as usual gemaach ginn. Et ass déi 14.
Révision générale, déi hei virgeholl gétt, wat
d’Opstelle vum FMI ubelaangt. All fénnef Joer -
hu mer héieren - gétt esou eng Révision géné-
rale gemaach. Ma trotzdeem gesi mer hei, datt
se am Kontext vun der aktueller Finanz- a Wirt-
schaftskris gemaach gétt an datt et zu awer net
manner weéi dem Doublement vun de Res-
source-financieré vum FMI féiert, an do niewen-
drun dann och nach eng Kéier d'Représenta-
tion vun den eenzelnen Etat-membren uge-
passt gétt, dem Poids économique réel, wéi et
sech haut da presentéiert.

Et ass och énnerstrach ginn, datt dése Projet de
loi net en? direkt Inzidenz op d’Finanzsitua-
tioun vum Iétzebuergesche Stat, vum Statsbud-
get huet, well en Deel vun deene Gelder, déi
mer do mussen als Apport bréngen, iwwert
d'Zentralbank waert finanzéiert ginn, en aneren
Deel iwwert d'Bon-de-trésoré waert geliwwert
ginn.

Allerdéngs musse mer wéssen, datt mer awer
iergendwou émmer musse riichtstoen, wann
iergendwou op anere Plazen dann déi Gelder
do musse genotzt ginn, fir Interventioune
kénnen ze maachen, an Interventiounen och
emol kénne schifgoen, datt mer awer vldicht
net haut, mé spéider eng Kéier eng Répercus-
sioun op eise Budget do wderten hunn.

Et ass e Mechanismus, deen eis jo net ganz
friem ass, wou mer an der Lescht relativ vill En-
gagementer an déi dote Richtung geholl hunn,
weéi zum Beispill beim ESM, wéi zum Beispill bei
deene Griichenland-Direkthéllefen, déi mer als
Létzebuerg iwwerholl hunn, wéi déi Engage-
menter och, déi Garantien am Dossier Dexia. A
mer mussen eis awer iergendwou bewosst sinn,
datt, wann ,alle Stricke reiRen”, mer awer och
als Létzebuerger Stat derfir musse geruedstoen.
Soudatt mer hei iwwert dat, wat ganz schnell
gesot ginn ass, ,et huet keng direkt Inzidenz
op de Statsbudget”, ganz schnell ewechginn,
ma awer spéiderhi vldicht eng Kéier kénnen
iwwerrascht ginn.

An normalen Zaite sécherlech net. Mir hunn al-
leguerten an der Schoul geléiert: E Stat, dee
kann net faillite goen. Déi lescht Méint an e
puer Joer hunn eis eppes aneschters geléiert,
duerfir solle mer eis daers émmer bewosst sinn.

Ech soen lech Merci.

B M. le Président.- Merci dem Har Meisch.
Elo kritt den Har Kartheiser d’'Wuert.

B M. Fernand Kartheiser (ADR).- Merci,
Har President. Dir Dammen an Dir Haren, ech
géif mech ganz gar deene Wierder uschléissen,

déi den Har Meisch elo gemaach huet. Ech
soen och dem Har Wolter villmools Merci fir e
ganz komplette Rapport.

Ma dat, wat mer haut hei stémmen, dat mécht
eis scho Suergen. Mir stelle fest, datt Létze-
buerg an enger ganzer Rei vun internationalen
Organisatiounen disproportionéiert héich Bai-
trag bezilt. Mir hunn hei elo zum Beispill an
dem Dossier FMI festgestallt, datt d'Verhdltnis
téschent Létzebuerg a Siidkorea an de Quote-
parten 1:6 ass, wat awer absolut net dem de-
mographeschen Ennerscheed entsprécht an
och net dem Poids économique réel. Stidkorea
ass eng vun deene 15 gréissten Ekonomien op
der Welt, do si mir awer e ganz grousst Stéck
ewech.

An den Hér Wolter huet mat Recht gesot: Do
ass e komplizéierte Calcul, dee gemaach gétt.
Do soe mir awer: Déi komplizéiert Calculé ginn
op Basis vu Formele gemaach, déi ee ka ver-
handelen.

Wat mir als ADR froen, ass, datt Létzebuerg
selbstverstandlech séi Bditrag an internationa-
len Organisatioune leescht, awer proportionell
zu deem, wat wierklech aner State maachen,
an datt mer dermat ophalen, méi wéi propor-
tional ze bezuelen, well dat ze vill e grousst
Gewiicht och op eise Statsbudget huet. Dat ass
vldicht gaangen an enger Zait, wou mer vill
Suen haten. Elo si mer a ganz aneren Ziiten.
An och déi Baitrdg un international Organisa-
tioune sollen deem ugepasst ginn, wat mer
wierklech kénnen duerstellen a kénne leesch-
ten.

Duerfir maache mir en Appell un d'Regierung,
déi Formelen... Mir hu jo och elo grad héieren,
datt zum Beispill am FMI déi Quote-parté regel-
méisseg nei verhandelt ginn. M&@ mir mussen
dat nei verhandelen an zwar am Interessi vun
enger méi klenger Létzebuerger Participatioun.
Déi néchst Kéier ass jo a fénnef Joer; hu mir
héieren. Ah ben, dann ass dat d'Geleeénheet,
fir et ze maachen.

Mir waerten, well déi Verhandlung hei elo
eriwwer ass, net géint dése Projet stémmen,
mir waerten eis awer enthalen, fir der Re-
gierung en daitleche Message mat op de Wee
ze ginn, datt déi disproportonéiert héich Kon-
tributiounen, déi Létzebuerg un international
Organisatioune leescht, net méi der Ziit ent-
spriechen an datt do eng aner Démarche a méi
eng verantwortungsvoll Démarche gefrot ass.

Ech soen lech Merci.

P M. le Président.- Merci dem Har
Kartheiser. Elo kritt den Har Finanzminister Luc
Frieden d'"Wuert.

® M. Serge Urbany (déi Lénk).- Ech wollt
och kuerz mai Vote begrénnen, Har President.

B M. le Président.- Ah! Entschéllegt, Har
Urbany. Jo.

® M. Serge Urbany (déi Lénk).- Ech wollt
soen, dass ech géint dat Gesetz hei stémmen,
well den Internationale Wahrungsfong ass be-
kannt, dass e vis-a-vis vun den Entwécklungs-
lanner an deene leschten zéng, 20 Joer deene
Strukturprogrammer opgedréngt huet, déi fir
ganz vill sozial Ravagen an och fir ganz vill so-
zial Onrou an deene Ldnner gesuergt hunn. Déi
Entwécklung ass staark kritiséiert gi yun esou
engem Ekonomist, Prix Nobel de |'Economie
weéi de Stiglitz, dee selwer och an deenen Insti-
tutiounen als Direkter geschafft huet.

Do ass keng Léier draus gezu ginn. En huet fir
d’'UNO e Rapport gemaach, wou en eng Re-
form vun deenen internationale Systemer vir-
schléit. Deem gétt hei guer keng Rechnung ge-
droen. Et geet monter weider an déi falsch
Richtung.

A wann ee weess, dass den Internationale
Wihrungsfong sech och elo soll direkt an den
Europédesche ~ Stabilitéitsmechanismus — amé-
schen, dat heescht an déi strukturell Program-
mer, déi zum Beispill esou Lanner wéi Griichen-
land oder Portugal opgedrangt ginn, mat
deene bekannte Resultater - et brauch ee jo
némmen d'Televisioun ze kucken, wou et zu
grousser Veraarmung vun de Bevolkerunge
féiert an zu deenen néidege Protester der-
géint -, da kann ee sech némme Suerge maa-
chen iwwert dat, wat weiderhin do nach ge-
schitt mat deenen Opstockungen, déi mer hei
maachen, déi eis Dette de |'Etat waerten an Zu-
kunft belaaschten, awer net fir eng anstdnneg
Politik ze maachen, eng Politik, déi déi sozial Si-
tuatioun an de Lanner géif ausglaichen, ma au
contraire eng Politik ze maachen, wou déi
Strukturprogrammer do um Bockel vun deene
Leit, déi souwisou schonn net vill hunn, ausge-
droe ginn, am Interessi virun allem vun de Ban-
ken a vum internationale Finanzsystem, deen

zoustdnneg ass fir déi ganz Situatioun, an dér
mer eis befannen.

Ech stétmmen also natierlech mat Neen hei bei
deem Projet.

B M. le Président.- Merci dem Hér Urbany.
Elo kritt den Har Finanzminister Luc Frieden
d'Wuert.

B M. Luc Frieden, Ministre des Finances.- Har
President, ech géif garen dem Rapporteur, dem
Har Wolter, an deenen anere Kolleegen, déi
heizou Stellung geholl hunn, Merci soen. En
fait ass an den Ae vun der Regierung den FMI
eng ganz wichteg international Organisatioun,
déi net némmen an der Theorie fir eng Rei Lan-
ner zoustanneg ass, md déi an deene leschte
Méint e wesentleche Bitrag zur Stabilitéit vun
der Eurozon geleescht huet. Dat hitt ee vldicht
viru Joren net gemengt.

Den FMI, deem Létzebuerg zénter 1944 uge-
héiert, war normalerweis net do, fir an eise Re-
giounen ze héllefen. Ma an enger Welt, déi
zwar zesummenhankt, hate mer och émmer en
Intérét drun, datt, wa Krisen op anere Plaze wa-
ren, den FMI konnt héllefen.

An der rezenter Eurozonkris ware vill Lanner der
Meenung, datt et absolut noutwendeg war,
datt mer net némme géife mat européeschen
Instrumenter déi Kris héllefe léisen, ma datt
mer och géifen d’Expertise an d'Sue vum FMI
mat kénnen asetzen. Firwat d’Expertise an
d’Suen? Well den FMI ebe vill Erfahrung mat
Kriseregiounen huet; an d’Suen, well domad-
der och déi aner Lanner vun der Welt, déi net
an Europa sinn, sech un der Stabilitéit vun der
Eurozon bedeelegen.

Also hu mer en direkten nationalen Intérét, fir
Member vum FMI ze sinn, a mir hunn en direk-
ten europdeschen an nationalen Intérét, fir datt
den FMI hélleft. An ech kann lech soen, an
deene Sitzungen, déi mer an der Eurozon
hunn, hélt bei all deene Programmlénner och a
leschter Zait den FMI drun deel. Nach géschter
Owend war d'Generaldirectrice vum FMI,
d’Madame Lagarde, an der Sitzung vun Euro-
group, well an enger Rei vu Lanner, déi fir de
Moment e Programm an Europa hunn, den
FMI eng ganz wesentlech Roll spillt, net fir
Europa eppes ze diktéieren, ma fir eis ze hélle-
fen, d’Stabilitéit ze erreechen.

An deem Sénn, mengen ech, ass et némmen
normal, datt Létzebuerg hei un ddr Revisioun
vun deene Quote-parten deelhélt an un dar
Neistaffelung, déi soll sécherstellen, datt och
déi nei Lanner, déi schnell wuessen, e Wuert
matzeschwatzen hunn.

Par ailleurs wéll ech soen, datt eise Béitrag net
vu Létzebuerg aus fraiwélleg extra héich ge-
maach gétt, ma datt dat d'Resultat ass vu For-
melen, déi international festgehale ginn, an
datt mir do eise Bditrag leeschten an eisem In-
térét, net fir iergendwéi an der Welt Cadeauen
ze maachen, ma well mer dat noutwendeg fan-
nen, fir Europa an d’Finanzwelt ze stabiliséieren
an eiser aller Intérét.

Dat hei huet keng Inzidenz op d'éffentlech
Schold an op den Defizit no de Regele vun der
Europdescher Unioun. Et ass richteg, datt dat
och fir de Moment keng Sue kascht, ma et sinn
natierlech Engagementer, déi an engem ,worst
case”-Zeenario kéinten zum Deel spillen. Ma
dat hei ass e gudde Bditrag, deen eisem Land
villes bréngt an e kascht eis budgetar fir de Mo-
ment ndischt.

Ma et ass, wéi gesot, aus der Siicht vun der Re-
gierung ausserst wichteg, datt mer den FMI
énnerstétzen an all deem, wat e mécht. Duerfir
muss een net mat all Politik an all Land oder
mat all Recommandatioun vum FMI d’accord
sinn. Ma eng Welt ouni FMI wier méi eng on-
stabel Welt, an duerfir wélle mer dése Projet
hunn an duerfir si mer frou, datt d’Chamber
dee mat breeder Majoritéit schéngt ze stém-
men.

Merci.

P M. le Président.- Merci dem Har Finanz-
minister. Domadder wiere mer um Enn vun der
Diskussioun a mir kommen zur Ofstémmung
iwwert de Projet de loi.

Vote sur I'ensemble du projet de loi 6445 et
dispense du second vote constitutionnel

D'Ofstémme fankt un. Fir d’Eischt déi per-
séinlech Stémmen. De Vote par procuration.
De Vote ass ofgeschloss.

De Projet de loi ass ugeholl mat 54 Jo-Stém-
men, géint 1 Nee-Stémm a 4 Enthalungen.

Ont voté oui: Mmes Diane Adehm, Sylvie Andrich-
Duval, Nancy Arendt, MM. Fernand Boden, Lu-
cien Clement, Mme Christine Doerner, MM. Emile
Eicher, Félix Eischen, Mme Marie-Josée Frank,
MM. Léon Gloden (par Mme Nancy Arendt), Nor-
bert Haupert (par Mme Marie-josée Frank), Ali
Kaes, Marc Lies, Mme Martine Mergen, MM.
Paul-Henri Meyers, Laurent Mosar, Marcel Ober-
weis, Gilles Roth, Jean-Paul Schaaf, Mme Tessy

Scholtes, MM. Marc Spautz, Robert Weber (par
Mme Martine Mergen), Lucien Weiler, Raymond
Weydert, Serge Wilmes et Michel Wolter;

MM. Marc Angel, Alex Bodry, Mme Claudia
Dall’Agnol, MM. Fernand Diederich, Georges En-
gel, Ben fayot, Claude Haagen, Jean-Pierre Klein,
Lucien Lux, Mme Lydia Mutsch (par Mme Claudia
Dall’Agnol), MM. Roger Negri, Ben Scheuer et
Mme Vera Spautz;

MM. André Bauler, Eugéne Berger, Xavier Bettel
(par M. Fernand Etgen), Mme Anne Brasseur,
MM. Fernand Etgen, Alexandre Krieps, Claude
Meisch, Mme Lydie Polfer et M. Carlo Wagner;

MM. Claude Adam, Francois Bausch, Félix Braz,
Camille Gira, Henri Kox (par M. Claude Adam),
Mmes Josée Lorsché et Viviane Loschetter (par M.
Francois Bausch).

A voté non: M. Serge Urbany.

Se sont abstenus: MM. Jean Colombera, Gast
Gibéryen, Jacques-Yves Henckes et Fernand
Kartheiser.

WElIlt ee seng Abstentioun begrénnen?
(Négation)
Dat schéngt net de Fall ze sinn.

Gétt d’Chamber d'Dispens vum zweete Vote
constitutionnel?

(Assentiment)
Et ass also esou décidéiert.

De leschte Punkt vun eisem Ordre du jour vun
haut ass de Projet de loi 6423, den Traité té-
schent den EU-Lanner iwwert d’Adhésioun vu
Kroatien. D'Riedezit ass hei nom Modell 1 fest-
geluecht. Et hu sech bis elo ageschriwwen: den
Har Eischen, d’'Madame Polfer, den Har Fayot,
den Har Braz an den Har Kartheiser. D'Wuert
huet elo de Rapporteur vum Projet de loi, den
honorabelen Har Marc Angel. Har Angel, Dir
hutt d'Wuert.

11. 6423 - Projet de loi portant ap-
probation du Traité entre le
Royaume de Belgique, la République
de Bulgarie, la République tcheque,
le Royaume de Danemark, la Répu-
blique fédérale d'Allemagne, la Ré-
publique d’Estonie, I'lrlande, la Ré-
publique hellénique, le Royaume
d’Espagne, la République francaise,
la République italienne, la Répu-
blique de Chypre, la République de
Lettonie, la République de Lituanie,
le Grand-Duché de Luxembourg, la
République de Hongrie, la Répu-
blique de Malte, le Royaume des
Pays-Bas, la République d'Autriche,
la République de Pologne, la Répu-
blique portugaise, la Roumanie, la
République de Slovénie, la Répu-
blique slovaque, la République de
Finlande, le Royaume de Suede et le
Royaume-Uni de Grande-Bretagne et
d’Irlande du Nord (Etats membres de
I'Union européenne) et la République
de Croatie relatif a I'adhésion de la
République de Croatie a ['Union
européenne et de I'Acte final, signés
a Bruxelles, le 9 décembre 2011

Rapport de la Commission des Affaires

étrangeres et européennes, de la Défense,
de la Coopération et de I'lmmigration

®» M. Marc Angel (LSAP), rapporteur.- Jo.
Merci, Har President, fir d’"Wuert. Har Minister,
Iéif Kolleeginnen a Kolleegen, et geet, wéi ge-
sot, ém de Baitrétt vu Kroatien zur Europa-
escher Unioun. Et ass déi éischte Kéier sdit dem
Baitrétt vu Griichenland 1981, dass en eenzelt
Land, an net e Grupp vu Lanner, opgeholl gétt.
An et ass och déi éischte Kéier, dass e Land no
deene vill méi strenge Kritdren an d’Europédesch
Unioun opgeholl gétt.

Mat désem Bditrétt vu Kroatien geet e ganz
laangjahrege Prozess zu Enn. E Prozess vun déif
grdifende Reformen a Kroatien virun allem, ma
awer och an der Européescher Unioun.

D’Perspektiven, fir der EU baizetrieden, huet
d’Européesch Unioun deene westleche Balkan-
lanner am Joer 2000 opgemaach. Deemools
hunn d’Européer erkannt, dass besonnesch eng
konkret Baitréttsperspektiv d’Lanner aus der
Balkanregioun dozou bewege kann, fir e Stréch
énnert d'Vergaangenheet ze zéien a frénd-
schaftlech Relatiounen énnereneen ze fleegen.
D’Erweiderung vun der Europdescher Unioun
soll dann och derzou féieren, dass dés Regioun
friddlech bleift a méi stabil gétt.

Dés Lanner gehéieren zu Europa, an dofir ass et
och wichteg, dass si en Deel vun déser Unioun
ginn. De Baitrétt zur Europédescher Unioun ass
awer keng einfach Saach, déi automatesch
ofleeft. Et verlaangt vill Efforté vun de Kandida-
ten. Fir d’Lanner vum Balkan un d’Unioun erun-
zeféieren, huet d’Européesch Unioun am Joer
2000 de Stabiliséierungs- an Assoziéierungspro-
zess lancéiert. An deem Kader huet Kroatien
désen Accord am Oktober 2001 énnerschriw-
wen, an dat ass 2005 a Kraaft getrueden.

Fir Member vun der Europdescher Unioun ze
ginn, muss e Stat déi sougenannte , Kopenha-
gen-Kritaren” erféllen. Dat si wichteg Kritaren.
Do geet et ém:

Eischtens, déi politesch Kritdren. De betreffende
Stat muss stabil Institutiounen hunn. E muss
derfir suergen, dass den demokratesche System
an de Rechtsstat fonctionnéieren an dass
d’Ménscherechter an de Respekt souwéi och de
Schutz vun de Minoritéite respektéiert (veuillez
lire: garantéiert) ginn.

Deen zweete Volet vu Kritare sinn déi eko-
nomesch Kritaren. E Kandidat muss eng Ekono-
mie hunn, déi fonctionnéiert an déi Faegkeeten
huet, dem Konkurrenzdrock an de Krafte vum
Maart innerhalb vun der Unioun standzehalen.

An dréttens muss de betreffende Stat d’Obliga-
tioune vum... muss en dee ganzen Acquis com-
munautaire komplett iwwerhuelen.

(M. Michel Wolter prend la présidence.)

Wichteg ass net némmen, dass déi betreffend
Staten déi europédesch Gesetzgebung an hiert
nationaalt Recht transposéieren, ma et gétt och
gekuckt, ob déi betreffend Reglementatiounen
och effektiv an der Praxis applizéiert ginn. De
Stat, dee wéllt baitrieden, muss dann eng offi-
ziell Demande maachen. Dat ass am Fall vu
Kroatien am Joer 2003 geschitt. An no engem
Joer, am Juni 2004, huet de Conseil européen
Kroatien dunn de Kandidatestatus och zouer-
kannt.

De Biitréttsprozess erfuerdert, wéi gesot, vill
Ustrengungen a Reforme vun de Kandidaten.
Ma och d’Europdesch Unioun huet Reforme
gemaach. Mam Akraafttriede vum Lissabonner
Vertrag huet d’Unioun eng wesentlech Ver-
déiwung ofgeschloss. Eng Verdéiwung, déi vu
villen émmer als Konditioun fir eng néchst
Erweiderung gestallt gouf.

Doriwwer eraus huet d’Unioun och d'Béitrétts-
prozeduren optiméiert, wat 2006 zu engem
»consensus renouvelé sur I'élargissement” ge-
fouert huet.

Wat ass do nei un dar Strategie? Dat ass d'No-
tioun vun der Absorptiounskraaft vun der
Unioun. Dat bedeit éischtens, dass sécherge-
stallt ass, dass de Fonctionnement vun der Eu-
ropaescher Unioun assuréiert ass. Et muss ga-
rantéiert sinn, dass d’EU-Institutiounen han-
dlungsféeg sinn a bleiwen. Zweetens geet et
dréms, sécherzestellen, dass d’Kandidaten a
méme sinn, d’'Obligatioune vun engem EU-
Member ze erféllen.

En anert wesentlecht Element vun désem er-
neierte Consensus ass d'Transparenz an d'Of-
fentlechkeet. An do huet d’Kommissioun Wuert
gehalen. Et brauch een némmen op de Site vun
der DG Elargissement ze goen, do sinn all déi
Informatioune ganz kloer ze gesinn.

Ech hu virdru gesot, dass d’Opnahmekondi-
tioune vill méi streng gi sinn, notamment
wéinst engem verstderkte Mécanisme de suivi,
deen och an désem Traité d’adhésion verankert
ass. Et ass dat d'Resultat vun engem Kom-
proméss, deen et engersaits erlaabt huet, d'Bai-
tréttsverhandlungen den 30. Juni 2011 ofze-
schléissen, an anererséits derfir ze suergen, dass
Kroatien seng Reformbestriewunge bis zum
tatsachleche Baitrétt mat darselwechter Intensi-
téit weiderféiert.

Den Artikel 36 vum Acte d’adhésion nennt ex-
plizit och déi Berdicher, déi besonnesch vun der
Kommissioun observéiert solle ginn. Et handelt
sech:

éischtens, ém d’Engagementer vu Kroatien am
Berdich vun der Justiz a vun den Droits fonda-
mentaux. Viséiert sinn am Speziellen d'Reform
vun der Justiz, d'Effikassitéit vun hirem Justiz-
system, de sachlechen Traitement vu Krichsver-
briechen an och d’Bekampfung vun der Kor-
ruptioun.

En zweete Volet betréfft de Berdich vun der
Fraiheet an der Sécherheet. An do geet et ém
déi wichteg Froe vun der Gestioun vun de
Grenzen, d'Coopération policiaire, d'Bekamp-
fung vun der organiséierter Kriminalitéit an
d'Coopération judiciaire an Zivil- a Strofsaa-
chen.

En drétte Volet betréfft d’Konkurrenzpolitik. A
besonnesch viséiert sinn hei an éischter Linn
d'Restrukturéierung vum kroatesche Stolbau an
och vum Schéffsbau.



